Район халкының кәсепләре

Республика индустрияләштерү һәм яңартып кору эшенә 1927 елда керешә. Бу елларда  Кукмара  районышда  да кустарьларны һөнәрләре буенча кооперацияләштереп 12 артель төзиләр. “Алар арасында Янсыбыда “Яңа адым”, Ядегәрдә “Кызыл бүрекче”, Вахиттә “ Тук-бүрек”, Кукмарада артель “Сталь” бар.

Шулар арасыннан “Яңа адым” артеленең эшчәнлеген киңрәк яктыртырга телим.

1927 елның көзендә авылның ярлы һәм урта хәллеләрен җыеп җыелыш үткәрелә. Авылдагы бау ишүче кустарьларны җыйнап бау ишү  артеле төзергә карар кылына. Ул вакытта  Янсыбы авылында  290-300 хуҗалык  була. Артель  төзелгәнче авылдагы бау ишүче кустарьлар авыл кулагы Закир Сиразетдинов һәм Сафа  Сиразетдиновларга эшли. Ул вакытта  Янсыбы авылы Зур Сәрдек волосте Мамадыш кантонына керә.

1927 елның ноябрендә артель бау эшли башлый. Ул вакытта әле  цехлар булмый. Һәркем үз хуҗалыгында эшли. Артель “Баучы” дип йөртелә. 1930 елда  “Яңа адым” дип үзгәртелә.

1935 елда Татарстан республикасында  булган артельләр тәҗрибә уртаклашалар, анда “Яңа адым” да катнаша. “Яңа адымның” председателе  Гали Зарипов  була.

12 артель арасында “Яңа адым” эш күләме ягыннан һәм план үтәлеше буенча 1 урында тора. Мәсәлән: 1940 елда артель  430 кг хуҗалык  баулары һәм Казанның № 40 заводына 70 кг мата, барлыгы 500 кг продукция эшләп чыгара.

1941 елның ахырына артельдә эш авырлаша, эшчеләрнең күбесе, фронтка китә. акча средстволары  һәм банкта булган суммалар барысы да диярлек оборонав фондына күчерелә.

Артель 1941 елга кадәр сүс пачастан  хуҗалык  бауларына гына эшләсә, сугыштан соң башка тор продукциядә җитештерә башлый. Сугыштан соң артельдә җитештерелгән продукция:

1. Хуҗалык баулары, аркан, дилбегәлек, шпагат, Казан заводы (№40) өчен мата, кара металлургия заводлары өчен чуни (сүстән эшләнгән зур  размердагы аяк киеме).

2. Цехларда эшләү өчен сүс җитмәү сәбәпле, Киров олкәсе һәм  Удмуртиядән  мунчала китертелә,  мунчаладан

А) канат (елга 200-250 т)

Б) кап (кули)

В) чыпта суктырыла.

Г) кисточкалар

Д) мунча мунчалалары

Е) матрас эшләү өчен вак мунчала.

3. Сугу цехы:

А) Тегү цехлары өчен бортовка

Б) Колхозга  капчык тегү өчен киндер

В) Идәнгә җәю өчен дорожка

Г) Авыл  хуҗалыгы  машиналары өчен ремень.

Д) Пожарный машиналар өчен шланг

Ж) тастымалалар

З) Өстәл  ашаулыклары

И) шакмаклы чуклы шәлләр

К) ак сөлгеләр.

4. Бәйләү цехы

Сарык йоныннан бияләй, оекбаш, перчаткалар. Кәҗә  мамыгыннан  шәлләр һәм шарфлар бәйләнә. Сугыштан соңгы елларда  артель 30 тордән артык продукция  эшләп чыгара. Планнарны һәрвакыт  арттырып  үтәп  бара. Артельнең  эшчәнлеге белән  танышкач, түбәндәге  нәтиҗәне ясап була. Беренчедән, авылда  алтын куллы һөнәр  ияләре яшәгән, икенчедән сугыштан  соңгы  авыр елларда  кешеләр үзләрен генә түгел, ә якын тирәдә яшәүчеләрне  җиңел  промышленность  продукциясе белән тәэмин итеп торганнар. Артель бу елларда күп тапкырлар район  башкарма комитеты, профсоюз һәм Татапромсовет кызыл  байраклары белән бүләкләнгән. 1956 елда “Яңа адым” , “Тырыш”, “1 нче май”, “Итекче” артельләре берлешеп  Кукмараның  конкуреш комбинатына нигез  салганнар.

Кукмара  татар гимназиясенең тарих укытучысы.

